
Vrajavilasastava

ವ್ರಜವಿಲಾಸಸ್ತವಃ 

ಅಥವ್ರಜವಿಲಾಸಸ್ತವಃ   ।
ಶ್ರೀಶ್ರೀರಾಧಾಕೃಷ್ಣಪಾದಾಂಬುಜೇಭ್ಯೋ     ನಮಃ ।
ಪ್ರತಿಷ್ಠಾ  ರಜ್ಜೂಭಿರ್ಬದ್ಧಂ   ಕಾಮಾದ್ಯೈರ್ವರ್ತ್ಮಪಾತಿಭಿಃ   ।
ಛಿತ್ತ್ವಾ  ತಾಃಸಂಹರಂತಸ್ತಾನಘಾರೇಃ ಪಾಂತುಮಾಂಭಟಾಃ ॥ ೧॥
ದಗ್ಧಂ ವಾರ್ಧಕವನ್ಯವಹ್ನಿಭಿರಲಂ  ದಷ್ಟಂ ದುರಾಂಧ್ಯಾಹಿನಾ
ವಿದ್ಧಂ ಮಾಮತಿಪಾರವಶ್ಯವಿಶಿಖೈಃ ಕ್ರೋಧಾದಿಸಿಂಹೈರ್ವೃತಮ್  ।

ಸ್ವಾಮಿನ್ ಪ್ರೇಮಸುಧಾದ್ರವಂ   ಕರುಣಯಾದ್ರಾಕ್ಪಾಯಯ  ಶ್ರೀಹರೇ
ಯೇನೈತಾನವಧೀರ್ಯಸಂತತಮಹಂಧೀರೋ ಭವಂತಂಭಜೇ ॥ ೨॥

ಯನ್ಮಾಧುರೀ  ದಿವ್ಯಸುಧಾರಸಾಬ್ಧೇಃ 
ಸ್ಮೃತೇಃ  ಕಣೇನಾಪ್ಯತಿಲೋಲಿತಾತ್ಮಾ  ।

ಪದ್ಮೈರ್ವ್ರಜಸ್ಥಾನಖಿಲಾನ್ವ್ರಜಂ    ಚ
ನತ್ವಾ ಸ್ವನಾಥೌ ಬತತೌದಿದೃಕ್ಷೇ  ॥ ೩॥

ಪ್ರಾದುರ್ಭಾವಸುಧಾದ್ರವೇಣ   ನಿತರಾಮಂಗಿತ್ವಮಾಪ್ತ್ವಾ   ಯಯೋ-
ರ್ಗೋಷ್ಠೇಽತೀಕ್ಷ್ಣಮನಂಗ  ಏಷ ಪರಿತಃ ಕ್ರೀಡಾವಿನೋದಂ ರಸೈಃ ।

ಪ್ರೀತ್ಯೋಲ್ಲಾಸಯತೀಹ   ಮುಗ್ಧಮಿಥುನಶ್ರೇಣೀವತಂಸಾವಿಮೌ 
ಗಾಂಧರ್ವಾ ಗಿರಿಧಾರಿಣೌಬತ ಕದಾದ್ರಕ್ಷ್ಯಾಮಿ   ರಾಗೇಣತೌ ॥ ೪॥

ವೈಕುಂಠಾದಪಿಸೋದರಾತ್ಮಜವೃತಾ ದ್ವಾರಾವತೀ ಸಾಪ್ರಿಯಾ
ಯತ್ರ ಶ್ರೀಶತನಿಂದಿಪಂಕ್ತಮಹಿಷೀವೃಂದೈಃ   ಪ್ರಭುಃ ಖೇಲತಿ ।

ಪ್ರೇಮಕ್ಷೇತ್ರಮಸೌ    ತತೋಽಪಿಮಥುರಾಶ್ರೇಷ್ಠಾ  ಹರೇರ್ಜನ್ಮತೋ
ಯತ್ರ ಶ್ರೀವ್ರಜ   ಏವರಾಜತಿತರಾಂತಾಮೇವನಿತ್ಯಂ  ಭಜೇ ॥ ೫॥

ಯತ್ರ ಕ್ರೀಡತಿ ಮಾಧವಃಪ್ರಿಯತಮೈಃ  ಸ್ನಿಗ್ಧಃ   ಸಖೀನಾಂಕುಲೈ-

ರ್ನಿತ್ಯಂ  ಗಾಢರಸೇನರಾಮಸಹಿತೋಽಪ್ಯದ್ಯಾಪಿ  ಗೋಚಾರಣೈಃ ।
ಯಸ್ಯಾಪ್ಯದ್ಭುತಮಾಧುರೀರಸವಿದಾಂ   ಹೃದ್ಯೇವ ಕಾಪಿಸ್ಫುರೇತ್
ಪ್ರೇಷ್ಠಂ   ತನ್ಮಥುರಾಪುರಾದಪಿ ಹರೇರ್ಗೋಷ್ಠಂ  ತದೇವಾಶ್ರಯೇ  ॥ ೬॥

ವೈದಗ್ಧ್ಯೋತ್ತರನರ್ಮಕರ್ಮಠಸಖೀವೃಂದೈಃ    ಪರೀತಂ ರಸೈಃ
ಪ್ರತ್ಯೇಕಂ   ತರುಕುಂಜವಲ್ಲರಿಗಿರಿದ್ರೋಣೀಷು  ರಾತ್ರಿಂದಿವಮ್  ।

ನಾನಾಕೇಲಿಭರೇಣಯತ್ರ ರಮತೇ ತನ್ನವ್ಯಯೂನೋರ್ಯುಗಂ 
ತತ್ಪಾದಾಂಬುಜಗಂಧಬಂಧುರತರಂ ವೃಂದಾವನಂತದ್ಭಜೇ  ॥ ೭॥

ಯತ್ರ ಶ್ರೀಃ  ಪರಿತೋ ಭ್ರಮತ್ಯವಿರತಂ  ತಾಸ್ತಾ ಮಹಾಸಿದ್ಧಯಃ
ಸ್ಫೀತಾಃ  ಸೃಷ್ಟಿರಲಂ  ಗವಾಮುದಯನೀವಾಸೋಽಪಿಗೋಷ್ಠೌಕಸಾಮ್  ।

ವಾತ್ಸಲ್ಯಾತ್ಪರಿಪಾಲಿತೋ    ವಿಹರತೇಕೃಷ್ಣಃ  ಪಿತೃಭ್ಯಾಂ ಸುಖೈ-

ಸ್ತನ್ನಾಂದೀಶ್ವರಮಾಲಯಂ   ವ್ರಜಪತೇರ್ಗೋಷ್ಠೋತ್ತಮಾಂಗಂ   ಭಜೇ ॥ ೮॥
ಪುತ್ರಸ್ಯಾಭ್ಯುದಯಾರ್ಥಮಾದರಭರೈರ್ಮಿಷ್ಟಾನ್ನಪಾನೋತ್ಕರೈ      -

ರ್ದಿವ್ಯಾನಾಂ ಚ ಗವಾಂಮಣಿವ್ರಜಯುಷಾಂ ದಾನೈರಿಹಪ್ರತ್ಯಹಮ್   ।
ಯೋವಿಪ್ರಾನ್  ಗಣಶಃಪ್ರತೋಷಯತಿ  ತದ್ಭವ್ಯಸ್ಯ   ವಾರ್ತಾಂಮುಹುಃ
ಸ್ನೇಹಾತ್ಪೃಚ್ಛತಿ   ಯಶ್ಚ ತದ್ಗತಮನಾಸ್ತಂ  ಗೋಕುಲೇಂದ್ರಂ  ಭಜೇ ॥ ೯॥

ಪುತ್ರಸ್ನೇಹಭರೈಃ   ಸದಾಸ್ನುತಕುಚದ್ವಂದ್ವಾ   ತದೀಯೋಚ್ಛಲ -

ದ್ಧರ್ಮಸ್ಯಾಪಿ   ಲವಸ್ಯ ರಕ್ಷಣವಿಧೌಸ್ವಪ್ರಾಣದೇಹಾರ್ಬುದೈಃ   ।
ಆಸಕ್ತಾ ಕ್ಷಣಮಾತ್ರಮಪ್ಯಕಲನಾತ್ಸದ್ಯಃ     ಪ್ರಸೂತೇವ ಗೌ-

ರ್ವ್ಯಗ್ರಾಯಾ  ವಿಲಪತ್ಯಲಂ ಬಹುಭಯಾತ್ಸಾ ಪಾತುಗೋಷ್ಠೇಶ್ವರೀ   ॥ ೧೦॥
ಪುತ್ರಾದುಚ್ಚೈರಪಿ   ಹಲಧರಾತ್ಸಿಂಚತಿ  ಸ್ನೇಹಪೂರೈ -

ರ್ಗೋವಿಂದಂಯಾದ್ಭುತರಸವತೀಪ್ರಕ್ರಿಯಾಸು   ಪ್ರವೀಣಾ  ।
ಸಖ್ಯಶ್ರೀಭಿರ್ವ್ರಜಪುರಮಹಾರಾಜರಾಜ್ಞೀಂ     ನಯೈಸ್ತ -
ದ್ಗೋಪೇಂದ್ರಂ  ಯಾಸುಖಯತಿಭಜೇರೋಹಿಣೀಮೀಶ್ವರೀಂ ತಾಮ್ ॥ ೧೧॥

ಉದ್ಯಚ್ಛುಭ್ರಾಂಶುಕೋಟಿದ್ಯುತಿನಿಕರತಿರಸ್ಕಾರಕಾರ್ಯುಜ್ಜ್ವಲಶ್ರೀ        -
ರ್ದುರ್ವಾರೋದ್ದಾಮಧಾಮಪ್ರಕರರಿಪುಘಟೋನ್ಮಾದವಿಧ್ವಂಸಿದಗ್ಧಃ      ।

ಸ್ನೇಹಾದಪ್ಯುನ್ನಿಮೇಷಂ   ನಿಜಮನುಜಮಿತೋಽರಣ್ಯಭೂಮೌ ಸ್ವವೀತಂ
ತದ್ವೀರ್ಯಜ್ಞೋಽಪಿ   ಯೋ ನ ಕ್ಷಣಮುಪನಯತೇ ಸ್ತೌಮಿ  ತಂ ಧೇನುಕಾರಿಮ್ ॥

೧೨॥
ಪರ್ಜನ್ಯನಾಮಾ ನಿಜನಪ್ತೃಗರ್ವೈಃ  ಪರ್ಜನ್ಯಲಕ್ಷಾನಿಭತೋ   ವಿನಿಂದನ್ ।
ಯೋನರ್ಮತನ್ವನ್  ರಮತೇಽಸ್ಯ ಕರ್ಣೇನಮಾಮ್ಯಹೋ ಕೃಷ್ಣಪಿತಾಮಹಂ ತಮ್॥
೧೩॥
ಪ್ರಿಯಸ್ಯ  ನಪ್ತುಃ  ಸುಖತೋಽತಿಗರ್ವಾತ್ಪಾದೌನಯಸ್ಯಾಃ  ಪತತಃಪೃಥಿವ್ಯಾಮ್  ।

ನಮಾಮಿ ನರ್ಮಾರ್ಚಿತನಪ್ತೃಚಂದ್ರಾಂ   ವರೀಯಸೀಂ ಕೃಷ್ಣಪಿತಾಮಹೀಂ  ತಾಮ್ ॥
೧೪॥
ಶ್ವೇತಶ್ಮಶ್ರುಭರೇಣ   ಸುಂದರಮುಖಃಶ್ಯಾಮಃ ಕೃತೀಮಂತ್ರಣಾ -

ಭಿಜ್ಞಃ ಸಂಸದಿಸಂತತಂವ್ರಜಪತೇಃ  ಕುರ್ವನ್ ಸ್ಥಿತಿರ್ಯೋಽರ್ಚಿತಃ  ।
ಸ್ವಪ್ರಾಣಾರ್ಬುದಖಂಡನೈರ್ಮುರಭಿದಂ  ಭ್ರಾತುಃ ಸುತಂತೋಷಯೇತ್
ಸಾಹಾರೇನಿವಸನ್ ಸಗೋಷ್ಠಮವತಾನ್ನಾಮ್ನೋಪನಂದಃ   ಸದಾ ॥ ೧೫॥

ಗೌರಃಕೋಮಲಧೀರುದಾರಚರಿತಃ ಸ್ನಿಗ್ಧೋ   ವ್ರಜೇಂದ್ರಾನುಜಃ 
ಶ್ಯಾಮಶ್ಮಶ್ರುರಲಂ   ತದೀಯಚರಣೇಭಕ್ತಃ  ಸುನಂದಾಪಿತಾ ।

ಯಃಪ್ರಾಣೈಃ  ಪರಿಮಂಛ್ಯ ಮಾಧವಸುಖಂದಧ್ನಾ ಮಹಿಷ್ಯಾಃ  ಪರಂ
ಸನ್ನಂದಸ್ತನುತೇ   ಸಪಾತುನಿತರಾಂನಃಕಾಸರೀಣಾಂ ಪತಿಃ ॥ ೧೬॥

ಶ್ಯಾಮಃ ಸೂಕ್ಷ್ಮಮತಿರ್ಯುವಾತಿಮಧುರೋ ಜ್ಯೋತಿರ್ವಿದಾಮಗ್ರಣೀಃ 
ಪಾಂಡಿತ್ಯೈರ್ಜಿತಗೀಷ್ಪತಿರ್ವ್ರಜಪತೇಃ    ಸವ್ಯೇ  ಕೃತಾವಸ್ಥಿತಿಃ  ।

ಕೃಷ್ಣಂ ಪಾಲಯತೀಹಯಃಪ್ರಿಯತಮಾ ಪ್ರಾಣಾರ್ಬುದೈರಪ್ಯಲಂ 
ಮಂತ್ರೇಣಾಪ್ಯುಪನಂದಸೂನುಮಿಹ  ತಂಪ್ರೀತ್ಯಾ  ಸುಭದ್ರಂ ನುಮಃ ॥ ೧೭॥

ದೈತ್ಯಾದ್ಭೀತೇರತಿವಿಕಲಧೀಃ  ಕೋಮಲಾಂಗಸ್ಯ ಸೂನೋಃ
ಕೃಷ್ಣಸ್ಯೋಚ್ಚೈಃ    ಸತತಮವನೇವತ್ಸಲಾ ವ್ಯಗ್ರಚಿತ್ತಾ   ।

ಕೃಚ್ಛ್ರೈರಂಬಾಂ ಬಹುಭಿರಿಭತೋಹಂತಸಂತೋಷ್ಯ ಶೂರಂ
ದೈತ್ಯಘ್ನಂ  ಯಾಸುತಮಜನಯತ್ಸಾಂಬಿಕಾ ಪಾತುಧಾತ್ರೀ  ॥ ೧೮॥

ನಾದೈರ್ಯಸ್ಯ ಸ್ಫುಟತಿ  ಪರಿತೋ ದಿವ್ಯವಿಧ್ಯಂಡಕೋಟಿಃ 
ಕೇತೇತಾವತ್ಕಿಲ  ದಿತಿಸುತಾಃ ಕ್ಷುದ್ರಕಾತ್ಕ್ಷುದ್ರಜೀವಾಃ     ।

ಸ್ನೇಹಾನ್ಮಾತ್ರಾ   ವಿಜಯಮಭಿತೋ ರಕ್ಷಣೇಸಂನಿಯುಕ್ತಂ
ಕೃಷ್ಣಸ್ಯಾರಾತ್ಪರಮಿಹ   ಭಜೇಹಂತಧಾತ್ರೀ  ಸುತಂತಮ್ ॥ ೧೯॥

ಮಂತ್ರನ್ಯಾಸೈರಿಹ  ಮುರರಿಪೋಸ್ತತ್ಪುರೋಧಾಃ   ಪುರಸ್ತಾತ್
ಸರ್ವಾಂಗಾನಿಪ್ರಕಟನಿಗಮೋ ಭಾಗುರಿರ್ಯೋಽಭಿರಕ್ಷ್ಯ ।

ಆಶೀರ್ಭಿಶ್ಚ ಪ್ರತಿದಿನಮಹೋ  ತಚ್ಛಿರೋ  ಜಿಘ್ರತೀದಂ
ವಂದೇತಾವನ್ಮುನಿಸುರಪತೇಸ್ತಸ್ಯ   ಪಾದಾಬ್ಜಯುಗ್ಮಮ್   ॥ ೨೦॥

ಕೃಷ್ಣಸ್ಯೋಚ್ಚೈಃ    ಪ್ರಣಯವಸತಿಃ ಸಂಪ್ರವೀಣಃ  ಸಖೀನಾಂ
ಶ್ಯಾಮಾಂಗಸ್ತತ್ಸಮಗುಣಂ   ವಯೋವೇಶಸೌಂದರ್ಯದರ್ಪಃ ।

ಸ್ನೇಹಾದಂಧಃ ಕ್ಷಣಮಕಲನಾಜ್ಜಾಯತೇ ಯೋಽವಧೂತಃ
ಶ್ರೀದಾಮಾನಂ ಹರಿಸಹಚರಂಸರ್ವದಾತಂಪ್ರಪದ್ಯೇ   ॥ ೨೧॥

ಗಾಢಾನುರಾಗಭವತೋವಿರಹಸ್ಯ ಭೀತ್ಯಾ
ಸ್ವಪ್ನೇಽಪಿ  ಗೋಕುಲವಿಧೋರ್ನ ಜಹಾತಿಹಸ್ತಮ್  ।

ಯೋರಾಧಿಕಾಪ್ರಣಯನಿರ್ಝರಸಿಕ್ತಚೇತಾ  -

ಸ್ತಂ  ಪ್ರೇಮವಿಹ್ವಲತನುಂ  ಸುಬಲಂನಮಾಮಿ ॥ ೨೨॥
ಕೃತ್ವೈಕತ್ರ  ಗವಾಂಕುಲಾನಿಪರಿತಃಕೃಷ್ಣೇನ ಸಾರ್ಧಂಮುದಾ
ಹಸ್ತಾಹಸ್ತಿ  ವಿನೋದನರ್ಮಕಥನೈಃಖೇಲಂತಿಮಿತ್ರೋತ್ಕರಾಃ   ।

ಪ್ರೇಮಾಂಭೋಧಿವಿಧೌತಗೌರವಮಹಾಪಂಕಾಸ್ತದಂಕಾರ್ಚಿತಾ  -

ಸ್ತತ್ಪಾದಾರ್ಪಿತಚಿತ್ತಜೀವಿತಕಲಾ   ಯೇತಾನ್ಪ್ರಪದ್ಯಾಮಹೇ   ॥ ೨೩॥
ಮೂರ್ತೋಹಾಸ್ಯರಸಃ  ಸದೈವಸುಮನಾಃಕಾಮಂಬುಭುಕ್ಷಾತುರಃ
ಪ್ರಾಣಪ್ರೇಷ್ಠವಯಸ್ಯಯೋರನುದಿನಂ    ವಾಗ್ದೇಹಭಂಗ್ಯುತ್ಕರೈಃ    ।

ಹಾಸ್ಯಂ ಯೋಮಧುಮಂಗಲಃಪ್ರಕಟಯನ್ ಸಂಭ್ರಾಜತೇ ಕೌತುಕೀ
ತಂವೃಂದಾವನಚಂದ್ರನರ್ಮಸಚಿವಂ ಪ್ರೀತ್ಯಾಽಽಶು  ವಂದಾಮಹೇ ॥ ೨೪॥

ಗೂಢಂತತ್ಸುವಿದಗ್ಧತಾರ್ಚಿತಸಖೀದ್ವಾರೋನ್ನಯಂತೀ     ತಯೋಃ
ಪ್ರೇಮ್ಣಾ  ಸುಷ್ಠು ವಿದಗ್ಧಯೋರನುದಿನಂಮಾನಾಭಿಸಾರೋತ್ಸವಃ  ।

ರಾಧಾಮಾಧವಯೋಃಸುಖಾಮೃತರಸಂಯೈವೋಪಭುಂಕ್ತೇ ಮುಹು-

ರ್ಗೋಷ್ಠೇ  ಭವ್ಯವಿಧಾಯಿನೀಂ  ಭಗವತೀಂತಾಂಪೌರ್ಣಮಾಸೀಂ ಭಜೇ ॥ ೨೫॥
ಖರ್ವಶ್ಮಶ್ರುಮುದಾರಮುಜ್ಜ್ವಲಕುಲಂ    ಗೌರಂಸಮಾನಂಸ್ಫುರತ್
ಪಂಚಾಶತ್ತಮವರ್ಷವಂದಿತವಯಃ ಕ್ರಾಂತಿಂ  ಪ್ರವೀಣಂ ವ್ರಜೇ  ।

ಗೋಷ್ಠೇಶಸ್ಯ  ಸಖಾಯಮುನ್ನತತರಶ್ರೀದಾಮತೋಽಪಿ   ಪ್ರಿಯ -

ಶ್ರೀರಾಧಂ ವೃಷಭಾನುಮುದ್ಭಟಯಶೋವ್ರಾತಂ   ಸದಾತಂಭಜೇ ॥ ೨೬॥
ಅನುದಿನಮಿಹಮಾತ್ರಾ ರಾಧಿಕಾಭವ್ಯವಾರ್ತಾಃ
ಕಲಯಿತುಮತಿಯತ್ನಾತ್ಪ್ರೇಷ್ಯತೇ   ಧಾತ್ರಿಕಾಯಾಃ  ।

ದುಹಿತೃಯುಗಲಮುಚ್ಚೈಃ  ಪ್ರೇಮಪೂರಪ್ರಪಂಚೈ  -

ರ್ವಿಕಲಮತಿಯಯಾಸೌಕೀರ್ತಿದಾಸಾವತಾನ್ನಃ  ॥ ೨೭॥
ಪ್ರಥಮರಸವಿಲಾಸೇ ಹಂತರೋಷೇಣತಾವತ್
ಪ್ರಕಟಮಿವ ವಿರೋಧಂಸಂದಧಾನಾಪಿಭಂಗ್ಯಾ ।

ಪ್ರವಲಯತಿ ಸುಖಂಯಾನವ್ಯಯೂನೋಃ  ಸ್ವನಪ್ತ್ರೋಃ 
ಪರಮಿಹಮುಖರಾಂತಾಂಮೂರ್ಧ್ನಿ ವೃದ್ಧಾಂ  ವಹಾಮಿ ॥ ೨೮॥

ಸಾಂದ್ರಪ್ರೇಮರಸೈಃ   ಪ್ಲುತಾ  ಪ್ರಿಯತಯಾ ಪ್ರಾಗಲ್ಭ್ಯಮಾಪ್ತಾ    ತಯೋಃ

ಪ್ರಾಣಪ್ರೇಷ್ಠವಯಸ್ಯಯೋರನುದಿನಂ    ಲೀಲಾಭಿಸಾರಂಕ್ರಮೈಃ  ।
ವೈದಗ್ಧ್ಯೇನ   ತಥಾ ಸಖೀಂ ಪ್ರತಿ  ಸದಾಮಾನಸ್ಯ ಶಿಕ್ಷಾಂ  ರಸೈ-

ರ್ಯೇಯಂಕಾರಯತೀಹಹಂತಲಲಿತಾಗೃಹ್ಣಾತು ಸಾಮಾಂ ಗಣೈಃ ॥ ೨೯॥
ಪ್ರಣಯಲಲಿತನರ್ಮಸ್ಫಾರಭೂಮಿಸ್ತಯೋರ್ಯಾ  
ವ್ರಜಪುರನವಯೂನೋರ್ಯಾ ಚಕಂಠಾನ್ಪಿಕಾನಾಮ್ ।

ನಯತಿಪರಮಧಸ್ತಾದ್ದಿವ್ಯಗಾನೇನ   ತುಷ್ಟ್ಯಾ
ಪ್ರಥಯತು ಮಮದೀಕ್ಷಾಂ ಹಂತಸೇಯಂವಿಶಾಖಾ ॥ ೩೦॥

ಪ್ರತಿನವನವಕುಂಜಂ ಪ್ರೇಮಪೂರೇಣ ಪೂರ್ಣಾ
ಪ್ರಚುರಸುರಭಿಪುಷ್ಪೈರ್ಭೂಷಯಿತ್ವಾ   ಕ್ರಮೇಣ  ।

ಪ್ರಣಯತಿ  ಬತವೃಂದಾತತ್ರ ನೀಲೋತ್ಸವಂ ಯಾ
ಪ್ರಿಯಗಣವೃತರಾಧಾಕೃಷ್ಣಯೋಸ್ತಾಂ    ಪ್ರಪದ್ಯೇ   ॥ ೩೧॥

ಸಖ್ಯೇನಾಲಂ ಪರಮರುಚಿರಾನರ್ಮಭವ್ಯೇನ ರಾಧಾಂ
ಪಾಕಾರ್ಥಂಯಾವ್ರಜಪತಿಮಹಿಷ್ಯಾಜ್ಞಯಾ   ಸಂನಯಂತೀ ।

ಪ್ರೇಮ್ಣಾ  ಶಶ್ವತ್ಪಥಿ   ಪಥಿ ಹರೇರ್ವಾರ್ತಯಾತರ್ಪಯಂತೀ
ತುಷ್ಯತ್ವೇತಾಂ   ಪರಮಿಹಭಜೇಕುಂದಪೂರ್ವಾಂ ಲತಾಂತಾಮ್ ॥ ೩೨॥

ವ್ರಜೇಶ್ವರ್ಯಾಽಽನೀತಾಂ   ಬತ ರಸವತೀಕೃತ್ಯವಿಧಯೇ
ಮುದಾಕಾಮಂನಂದೀಶ್ವರಗಿರಿನಿಕುಂಜೇ ಪ್ರಣಯಿನೀ  ।

ಛಲೈಃ ಕೃಷ್ಣೋ  ರಾಧಾಂದಯಿತಮಭಿತಾಂಸಾರಯತಿಯಾ
ಧನಿಷ್ಠಾಂ  ತತ್ಪ್ರಾಣಪ್ರಿಯತರಸಖೀಂ  ತಾಂ ಕಿಲ ಭಜೇ ॥ ೩೩॥

ಅವಂತೀತಃ ಕೀರ್ತೇಃ ಶ್ರವಣಭವತೋ ಮುಗ್ಧಹೃದಯಾ
ಪ್ರಗಾಢೋತ್ಕಂಠಾಭಿರ್ವ್ರಜಭುವಮುರೀಕೃತ್ಯ    ಕಿಲಯಾ ।

ಮುದಾರಾಧಾಕೃಷ್ಣೋಜ್ಜ್ವಲರಸಸುಖಂ   ವರ್ಧಯತಿತಾಂ
ಮುಖೀಂನಾಂದೀಪೂರ್ವಾಂ ಸತತಮಭಿವಂದೇಪ್ರಣಯತಃ  ॥ ೩೪॥

ಮುದಾರಾಧಾಕೃಷ್ಣಪ್ರಚುರಜಲಕೇಲೀ   ರಸಭರ-
ಸ್ಖಲತ್ಕಸ್ತೂರೀತದ್ಘುಸೃಣಘನಚರ್ಚಾರ್ಚಿತಜಲಾ     ।

ಪ್ರಮೋದಾತ್ತೌ  ಫಣಸ್ಮಿತಮುದಿತಮೂರ್ಮಿಸ್ಫುಟಕರ  -
ಶ್ರಿಯಾ ಸಿಂಚಂತೀವ ಪ್ರಥಯತು ಸುಖಂನಸ್ತರಣಿಜಾ  ॥ ೩೫॥

ಸರ್ವಾನಂದಕದಂಬಕೇನಹರಿಣಾಪ್ರಾಗ್ಯಾಚಿತಾ  ಅಪ್ಯಮೂಃ
ಸ್ವೈರಂ ಚಾರುರಿರಂಸಯಾರಹಸಿಯಾಃಕ್ರೋಧಾದನಾದೃತ್ಯ  ತಾಮ್ ।

ಪ್ರಾಣಪ್ರೇಷ್ಠಸಖೀಂ    ನಿಜಾಮನುದಿನಂತೇನೈವಸಾರ್ಧಂಮುದಾ

ರಾಧಾಂಸಂರಮಯಂತಿತಾಃಪ್ರಿಯಸಖೀಂ ಮೂರ್ಧ್ನಾ  ಪ್ರಪದ್ಯೇತರಾಮ್  ॥ ೩೬॥
ಪ್ರೇಮ್ಣಾ  ಯೇಪರಿಬಂಟನೇನ ಕಲಿತಾಃಸೇವಾಸದೈವೋತ್ಸುಕಾಃ
ಕುರ್ವಾಣಾಃ ಪರಮಾದರೇಣ ಸತತಂದಾಸಾವಯಸ್ಯೋಪಮಾಃ  ।

ವಂಶೀದರ್ಪಣದೂತ್ಯವಾರಿವಿಲಸತ್ತಾಂಬೂಲವೀಣಾದಿಭಿಃ 
ಪ್ರಾಣೇಶಂ ಪರಿತೋಷಯಂತಿಪರಿತಸ್ತಾನ್  ಪತ್ರಿಮುಖ್ಯಾನ್   ಭಜೇ ॥ ೩೭॥

ತಾಂಬೂಲಾರ್ಪಣಪಾದಮರ್ದನಪಯೋದಾನಾಭಿಸಾರಾದಿವೃ-

ರ್ಂದಾರಣ್ಯಮಹೇಶ್ವರೀಂ   ಪ್ರಿಯತಯಾ ಯಾಸ್ತೋಷಯಂತಿ ಪ್ರಿಯಾಃ  ।
ಪ್ರಾಣಪ್ರೇಷ್ಠಸಖೀಕುಲಾದಪಿ    ಕಿಲಾಸಂಕೋಚಿತಾಭೂಮಿಕಾಃ
ಕೇಲೀಭೂಮಿಷುರೂಪಮಂಜರಿಮುಖಾಸ್ತಾ ದಾಸಿಕಾಃಸಂಶ್ರಯೇ  ॥ ೩೮॥

ತೃಣೀಕೃತ್ಯ ಸ್ಫಾರಂ ಸುಖಜಲಧಿಸಾರಂಸ್ಫುಟಮಪಿ
ಸ್ವಕೀಯಂ ಪ್ರೇಮ್ಣಾಂ  ಯೇಭರನಿಕರನಮ್ರಾ ಮುರರಿಪೋಃ ।

ಸುಖಾಭಾಸಂಶಶ್ವತ್ಪ್ರಥಯಿತುಮಲಂ  ಪ್ರೌಢಕುತುಕಾದ್ -

ಘತಂತೇತಾನ್ಧನ್ಯಾನ್ಪರಮಿಹ  ಭಜೇಮಾಧವಗಣಾನ್ ॥ ೩೯॥
ತಸ್ಯಾಃ  ಕ್ಷಣಾದರ್ಶನತೋಮ್ರಿಯಂತೇ ಸುಖೇನ ತಸ್ಯಾಃ  ಸುಖಿನೋ ಭವಂತಿ ।
ಸ್ನಿಗ್ಧಾಃ   ಪರಂ ಯೇ ಕೃತಪುಣ್ಯಪುಂಜಾಃ  ಪ್ರಾಣೇಶ್ವರೀಪ್ರೇಷ್ಠಗಣಾನ್     ಭಜೇ ತಾನ್ ॥
೪೦॥
ಸಾಪತ್ನ್ಯೋಚ್ಚಯರಜ್ಯದುಜ್ಜ್ವಲರಸಸ್ಯೋಚ್ಚೈಃ         ಸಮುದ್ವೃದ್ಧಯೇ 
ಸೌಭಾಗ್ಯೋದ್ಭಟಗರ್ವವಿಭ್ರಮಭೃತಃ    ಶ್ರೀರಾಧಿಕಾಯಾಃ ಸ್ಫುಟಮ್  ।

ಗೋವಿಂದಃಸ್ಮರಫುಲ್ಲವಲ್ಲವವಧೂವರ್ಗೇಣ   ಯೇನಕ್ಷಣಂ
ಕ್ರೀಡತ್ಯೇಷ   ತಮತ್ರ ವಿಸ್ತೃತಮಹಾಪುಣ್ಯಂ   ಚವಂದಾಮಹೇ ॥ ೪೧॥

ಬ್ರಹ್ಮಾಂಡಾತ್ಪರಮುಚ್ಛಲತ್ಸುಖಭರಂ     ತತ್ಕೋಟಿಸಂಖ್ಯಾದಪಿ 
ಪ್ರೇಮ್ಣಾ  ಕೃಷ್ಣಸುರಕ್ಷಿತಾಃ   ಪ್ರತಿಮುಹುಃ ಪ್ರಾಪ್ತಾಃ   ಪರಂನಿರ್ವೃತಾಃ ।

ಕಾಮಂತತ್ಪದಪದ್ಮಸುಂದರನಖಪ್ರಾಂತಸ್ಖಲದ್ರೇಣುಕಾ    
ರಕ್ಷಾವ್ಯಗ್ರಧಿಯಃ   ಸ್ಫುರಂತಿ  ಕಿಲಯೇತಾನ್ಗೋಪವರ್ಯಾನ್ಭಜೇ ॥ ೪೨॥

ಪ್ರಾಣೇ ಯೋಽಪ್ಯಧಿಕೈಃ  ಪ್ರಿಯೈರಪಿ  ಪರಂಪುತ್ರೈರ್ಮುಕುಂದಸ್ಯ  ಯಾಃ
ಸ್ನೇಹಾತ್ಪಾದಸರೋಜಯುಗ್ಮವಿಗಲದ್ಧರ್ಮಸ್ಯ     ಬಿಂದೋಃ ಕಣಮ್ ।

ನಿರ್ಮಂಛ್ಯೋರುಶಿಖಂಡಸುಂದರಶಿರಶ್ಚುಂಬಂತಿ  ಗೋಪ್ಯಶ್ಚಿರಂ 
ತಾಸಾಂಪಾದರಜಾಂಸಿಸಂತತಮಹಂನಿರ್ಮಂಛಯಾಮಿಸ್ಫಟಮ್  ॥ ೪೩॥

ಇಂದ್ರನೀಲಖುರರಾಜಿತಾಃ  ಪರಂಸ್ವರ್ಣಬದ್ಧವರಶ  ‍ೃಂಗರಂಜಿತಾಃ ।

ಪಾಂಡುಗಂಡಗಿರಿಗರ್ವಖರ್ವಿಕಾಃಪಾಂತುನಃಸಪದಿಕೃಷ್ಣಧೇನವಃ  ॥ ೪೪॥
ಯಾಸಾಂಪಾಲನದೋಹನೋತ್ಸವರತಃ ಸಾರ್ಧಂ ವಯಸ್ಯೋತ್ಕರೈಃ 
ಕಾಮಂರಾಮವಿರಾಜಿತಃಪ್ರತಿದಿನಂ ತತ್ಪಾದರೇಣೂಜ್ಜ್ವಲಮ್    ।

ಪ್ರೀತ್ಯಾ  ಸ್ಫೀತವನೋರುಪರ್ವತನದೀಕಚ್ಛೇಷು   ಬದ್ಧಸ್ಪೃಹೋ 
ಗೋಷ್ಠಾಖಂಡಲನಂದನೋ ವಿಹರತೇತಾಃಸೌರಭೇಯೀರ್ಭಜೇ ॥ ೪೫॥

ಮಣಿಖಚಿತಸುವರ್ಣಶ್ಲಿಷ್ಟಶ  ‍ೃಂಗದ್ವಯಶ್ರೀ  -
ರಸಿತಮಣಿಮನೋಜ್ಞಜ್ಯೋತಿರುದ್ಯತ್ಖುರಾಢ್ಯಃ      ।

ಸ್ಫುರದರುಣಿಮಗುಚ್ಛಾಂದೋಲವಿದ್ಯೋತಿಕಂಠಃ  
ಸ ಜಯತಿಬಕಶತ್ರೋಃ  ಪದ್ಮಗಂಧಃ  ಕಕುದ್ಮೀ  ॥ ೪೬॥

ಮೃದುನವತೃಣಮಲ್ಪಂ  ಸಸ್ಪೃಹಂ ವಕ್ತ್ರಮಧ್ಯೇ 
ಕ್ಷಿಪತಿ  ಪರಮಯತ್ನಾದಲ್ಪಕಂಡೂಂ  ಚಗಾತ್ರೇ  ।

ಪ್ರಥಯತಿ ಮುರವೈರೀಹಂತಯದ್ವತ್ಸಕಾನಾಂ 
ಸಪದಿ ಕಿಲ ದಿದೃಕ್ಷೇ  ತತ್ತದಾಟೀಕನಾನಿ  ॥ ೪೭॥

ನಕ್ತಂ  ದಿವಂಮುರರಿಪೋರಧರಾಮೃತಂಯಾ
ಸ್ಫೀತಾ  ಪಿಬತ್ಯಲಮಬಾಧಮಹೋ ಸುಭಾಗ್ಯಾ ।

ಶ್ರೀರಾಧಿಕಾಪ್ರಥಿತಮಾನಮಪೀಹ   ದಿವ್ಯ -
ನಾದೈರಧೋ ನಯತಿತಾಂಮುರಲೀಂ ನಮಾಮಿ ॥ ೪೮॥

ದೂತೀಭಿರ್ಬಹುಚಾಟುಭಿಃ ಸಖಿಕುಲೇನಾಲಂವಚೋಭಂಗಿಭಿಃ
ಪಾದಾಂತೇಪತನೈರ್ವ್ರಜೇಂದ್ರತನಯೇನಾಪಿ  ಕ್ರುದ್ಧಾಲೀಗಣೈಃ   ।

ರಾಧಾಯಾಃ ಸಖಿ ಶಕ್ಯತೇ  ದವಯಿತುಂಯೋನೈವಮಾನೋಯಯಾ
ಫೂತ್ಕೃತ್ಯೈವ   ನಿರಸ್ಯತೇ ಸುಕೃತಿನೀಂವಂಶೀಂ ಸಖೀಂತಾಂನುಮಃ ॥ ೪೯॥

ಸ್ಫೀತಸ್ತಾಂಡವಿಕೋ   ಹರೇರ್ಮುರಲಿಕಾನಾದೇನನೃತ್ಯೋತ್ಸವಂ 
ಘೂರ್ಣಚ್ಚಾರುಶಿಖಂಡವಲ್ಗುಸರಸೀತೀರೇ   ನಿಕುಂಜಾಗ್ರತಃ  ।

ತನ್ವನ್  ಕುಂಜವಿಹಾರಿಣೋಃಸುಖಭರಂಸಂಪಾದಯೇದ್ಯಸ್ತಯೋಃ 
ಸ್ಮೃತ್ವಾ  ತಂ ಶಿಖಿರಾಜಮುತ್ಸುಕತಯಾ ಬಾಢಂದಿದೃಕ್ಷಾಮಹೇ  ॥ ೫೦॥

ಸಪ್ತಾಹಂ ಮುರಮರ್ದನಃಪ್ರಣಯತೋ ಗೋಷ್ಠೈಕರಕ್ಷೋತ್ಸುಕೋ  
ಬಿಭ್ರನ್ಮಾನಮುದಾರಪಾಣಿರಮಣೈರ್ಯಸ್ಮೈ    ಸಲಿಲಂದದೌ ।

ಗಾಂಧರ್ವಾಮುರಭಿದ್ವಿಲಾಸವಿಗಲತ್ಕಾಶ್ಮೀರರಜ್ಯದ್ಗುಹ     -

ಸ್ತತ್ಖಂಕ್ತಾಯಿತರತ್ನಸುಂದರಶಿಲೋ    ಗೋವರ್ಧನಃಪಾತುವಃ ॥ ೫೧॥

ನೀಪೈಶ್ಚಂಪಕಪಾಲಿಭಿರ್ನವವರಾಶೋಕೈ  ರಸಾಲೋತ್ಕರೈಃ
ಪುನ್ನಾಗೈರ್ಬಕುಲೈರ್ಲವಂಗಲತಿಕಾ ವಾಸಂತಿಕಾಭಿರ್ವೃತೈಃ ।

ಹೃದ್ಯಂ  ತತ್ಪ್ರಿಯಕುಂಡಯೋಸ್ತಟಮಿಲನ್ಮಧ್ಯಪ್ರದೇಶಂ     ಪರಂ
ರಾಧಾಮಾಧವಯೋಃ ಪ್ರಿಯಸ್ಥಲಮಿದಂ  ಕೇಲ್ಯಾಸ್ತದೇವಾಶ್ರಯೇ    ॥ ೫೨॥

ಶ್ರೀವೃಂದಾವಿಪಿನಂ ಸುರಮ್ಯಮಪಿ  ತಚ್ಛ್ರೀಮಾನ್ಸ  ಗೋವರ್ಧನಃ
ಸಾರಾಸಸ್ಥಲಿಕಾಪ್ಯಲಂ   ರಸಮಯೀ ಕಿಂತಾವದನ್ಯಸ್ಥಲಮ್   ।

ಯಸ್ಯಾಪ್ಯಂಶಲವೇನ  ನಾರ್ಹತಿಮನಾಕ್ಸಾಮ್ಯಂ  ಮುಕುಂದಸ್ಯ ತತ್
ಪ್ರಾಣೇ ಯೋಽಪ್ಯಧಿಕಪ್ರಿಯೇವ  ದಯಿತಂತತ್ಕುಂಡಮೇವಾಶ್ರಯೇ   ॥ ೫೩॥

ಸ್ಫೀತೇ  ರತ್ನಸುವರ್ಣಮೌಕ್ತಿಕಭರೈಃ  ಸಂನಿರ್ಮಿತೇಮಂಡಪೇ
ಥೂತ್ಕಾರಂ ವಿನಿಧಾಯಯತ್ರ ರಭಸಾತ್ತೌ ದಂಪತೀ ನಿಭರ್ರಮ್ ।

ತನ್ವಾತೇ  ರತಿನಾಥನರ್ಮಸಚಿವೌತದ್ರಾಜ್ಯಚರ್ಚಾಂ  ಮುದಾ
ತಂರಾಧಾಸರಸೀತಟೋಜ್ಜ್ವಲಮಹಾಕುಂಜಂ  ಸದಾಹಂಭಜೇ ॥ ೫೪॥

ಕಾಂತ್ಯಾ ಹಂತಮಿಥಃಸ್ಫುಟಂ ಹೃದಿ ತಟೇಸಂಬಿಂಬಿತಂದ್ಯೋತತೇ
ಪ್ರೀತ್ಯಾ  ತನ್ಮಿಥುನಂ ಮುದಾಪದಕವದ್ರಾಗೇಣ ಬಿಭ್ರದ್ಯಯೋಃ   ।

ಧಾತ್ರಾ ಭಾಗ್ಯಭರೇಣ ನಿರ್ಮಿತತರೇ ತ್ರೈಲೋಕ್ಯಲಕ್ಷ್ಮ್ಯಾಸ್ಪದೇ     
ಗೌರಶ್ಯಾಮತಮೇ ಇಮೇಪ್ರಿಯತಮೇ ರೂಪೇಕದಾಹಂಭಜೇ ॥ ೫೫॥

ನೇತ್ರೋಪಾಂತವಿಘೂರ್ಣನೈರಲಘು ತದ್ದೋರ್ಮೂಲಸಂಚಾಲನೈಃ
ಈಷದ್ಧಾಸ್ಯರಸೈಃ   ಸುಧಾಧರಧಯೈಶ್ಚುಂಬೈರ್ದೃಢಾಲಿಂಗನೈಃ  ।

ಏತೈರಿಷ್ಟಮಹೋಪಚಾರನಿಚಯೈಸ್ತನ್ನವ್ಯಯೂನೋರ್ಯುಗಂ   
ಪ್ರೀತ್ಯಾ  ಯಂಭಜತೇ ತಮುಜ್ಜ್ವಲಮಹಾರಾಜಂ  ಪ್ರವಂದಾಮಹೇ  ॥ ೫೬॥

ನೇತ್ರೇ  ದೈರ್ಘ್ಯಮಪಾಂಗಯೋಃ  ಕುಟಿಲತಾವಕ್ಷೋಜವಕ್ಷಃ  ಸ್ಥಲೇ
ಸ್ಥೌಲ್ಯಂ   ತನ್ಮೃದುವಾಚಿ ವಕ್ರಿಮಧುರಾ ಶ್ರೋಣೌ ಪೃಥುಸ್ಫಾರತಾ  ।

ಸರ್ವಾಂಗೇವರಮಾಧುರೀಸ್ಫುಟಮಭೂದ್ಯೇನೇಹ  ಲೋಕೋತ್ತರಾ
ರಾಧಾಮಾಧವಯೋರಲಂನವವಯಃಸಂಧಿಂ ಸದಾತಂಭಜೇ ॥ ೫೭॥

ದುಷ್ಟಾರಿಷ್ಟವಧೇ   ಸ್ವಯಂ ಸಮುದಭೂತ್ಕೃಷ್ಣಾಂಘ್ರಿಪದ್ಮಾದಿದಂ   
ಸ್ಫೀತಂ ಯನ್ಮಕರಂದವಿಸ್ತೃತಿರಿವಾರಿಷ್ಟಾಖ್ಯಮಿಷ್ಟಂ      ಸರಃ ।

ಸೋಪಾನೈಃ ಪರಿರಂಜಿತಂಪ್ರಿಯತಯಾ ಶ್ರೀರಾಧಯಾ ಕಾರಿತೈಃ
ಪ್ರೇಮ್ಣಾಲಿಂಗದಿವ   ಪ್ರಿಯಾ ಸರ ಇದಂತನ್ನೀತ್ಯನಿತ್ಯಂ    ಭಜೇ ॥ ೫೮॥

ಕದಂಬಾನಾಂವ್ರಾತೈರ್ಮಧುಪಕುಲಝಂಕಾರಲಲಿತೈಃ
ಪರೀತೇಯತ್ರೈವ  ಪ್ರಿಯಸಲಿಲಲೀಲಾಹತಿಮಿಷೈಃ  ।

ಮುಹುರ್ಗೋಪೇಂದ್ರಸ್ಯಾತ್ಮಜಮಭಿಸರಂತ್ಯಂಬುಜದೃಶೋ   
ವಿನೋದೇನಪ್ರೀತ್ಯಾ  ತದಿದಮವತಾತ್ಪಾವನಸರಃ  ॥ ೫೯॥

ಪರ್ಜನ್ಯೇನ  ಪಿತಾಮಹೇನನಿತರಾಮಾರಾಧ್ಯ ನಾರಾಯಣಂ
ತ್ಯಕ್ತ್ವಾಽಽಹಾರಮಭೂತ   ಪುತ್ರಕ  ಇಹ ಸ್ವೀಯಾತ್ಮಜೇ  ಗೋಷ್ಠಪೇ  ।

ಯತ್ರಾವಾಪಿ ಸುರಾರಿಹಾಗಿರಿಧರಃಪೌತ್ರೋ  ಗುಣೈಕಾಕರಃ
ಕ್ಷುಣ್ಣಾಹಾರತಯಾ  ಪ್ರಸಿದ್ಧಮವನೌ  ತನ್ಮೇ  ತಡಾಗಂಗತಿಃ ॥ ೬೦॥

ಸಾರ್ಧಂಮಾನಸಜಾಹ್ನವೀಮುಪನದೀವರ್ಗೈಃ  ಸರಂಗೋತ್ಕರೈಃ
ಸಾವಿತ್ರ್ಯಾದಿಸುರೀಕುಲೈಶ್ಚ   ನಿತರಾಮಾಕಾಶವಾಣ್ಯಾ ವಿಧೋಃ ।

ವೃಂದಾರಣ್ಯವರೇಣ್ಯರಾಜ್ಯವಿಷಯೇ   ಶ್ರೀಪೌರ್ಣಮಾಸೀ ಮುದಾ
ರಾಧಾಂಯತ್ರ ಸಿಷೇಚ ಸಿಂಚತುಸುಖಂಸೋನ್ಮತ್ತರಾಧಾಸ್ಥಲೀ    ॥ ೬೧॥

ಪ್ರೀತ್ಯಾ  ನಂದೀಶ್ವರಗಿರಿತಟೇ ಸ್ಫಾರಪಾಷಾಣವೃಂದೈ -

ಶ್ಚಾತುಷ್ಕೋಣ್ಯೇಽನುಕೃತಿಗುರುಭಿರ್ನಿರ್ಮಿತಾ   ಯಾವಿದಗ್ಧೈಃ  ।
ರೇಮೇಕೃಷ್ಣಃ  ಸಖಿಪರಿವೃತೋಯತ್ರ ನರ್ಮಾಣಿ ತನ್ವ -
ನ್ನಾಸ್ಥಾನೀಂ  ತಾಂ ಹರಿಪದಲಸತ್ಸೌರಭಾಕ್ತಾಂ   ಪ್ರಪದ್ಯೇ   ॥ ೬೨॥

ವೈದಗ್ಧ್ಯೋಜ್ಜ್ವಲವಲ್ಗುವಲ್ಲವವಧೂವರ್ಗೇಣ      ನೃತ್ಯನ್ನಸೌ 
ಹಿತ್ವಾ ತಂಮುರಜಿದ್ರಸೇನ  ರಹಸಿ ಶ್ರೀರಾಧಿಕಾಂ ಮಂಡಯನ್ ।

ಪುಷ್ಪಾಲಂಕೃತಿಸಂಚಯೇನ ರಮತೇಯತ್ರ ಪ್ರಮೋದೋತ್ಕರೈಃ 
ತ್ರೈಲೋಕ್ಯಾದ್ಭುತಮಾಧುರೀ    ಪರಿವೃತಾಸಾಪಾತುರಾಸಸ್ಥಲೀ  ॥ ೬೩॥

ಗಾಂಧರ್ವಿಕಾಮುರವಿಮರ್ದನನೌವಿಹಾರ-
ಲೀಲಾವಿನೋದರಸನಿಭರ್ರಭೋಗಿನೀಯಮ್ ।

ಗೋವರ್ಧನೋಜ್ಜ್ವಲಶಿಲಾಕುಲಮುನ್ನಯಂತೀ  
ವೀಚೀಭರೈರವತುಮಾನಸಜಾಹ್ನವೀ ಮಾಮ್ ॥ ೬೪॥

ಯೇಷಾಂಕ್ವಾಪಿ  ಚಮಾಧವೋವಿಹರತೇ ಸ್ನಿಗ್ಧೈರ್ವಯಸ್ಯೋತ್ಕರೈ    -

ಸ್ತದ್ಧಾತುದ್ರವಪುಂಜಚಿತ್ರಿತತರೈಸ್ತೈಸ್ತೈಃ       ಸ್ವಯಂ ಚಿತ್ರಿತಃ  ।
ಖೇಲಾಭಿಃ ಕಿಲಪಾಲನೈರಪಿ ಗವಾಂಕುತ್ರಾಪಿ  ನರ್ಮೋತ್ಸವೈಃ
ಶ್ರೀರಾಧಾಸಹಿತೋ ಗುಹಾಸುರಮತೇತಾನ್ಶೈಲವರ್ಯಾನ್ಭಜೇ ॥ ೬೫॥

ಸ್ಫೀತೇ ಯತ್ರ ಸರಿತ್ಸರೋವರಕುಲೇ ಗಾಃಪಾಲಯನ್ನಿರ್ವೃತೇ
ಗ್ರೀಷ್ಮೇ  ವಾರಿವಿಹಾರಕೇಲಿನಿವಹೈರ್ಗೋಪೇಂದ್ರವಿದ್ಯಾಽಽತ್ಮಜಃ    ।

ಪ್ರೀತ್ಯಾ  ಸಿಂಚತಿಮುಗ್ಧಮಿತ್ರನಿಕರಾನ್  ಹರ್ಷೇಣಮುಗ್ಧಃ  ಸ್ವಯಂ
ಕಾಂಕ್ಷನ್ ಸ್ವೀಯಜಯಂ ಜಯಾರ್ಥಿನ ಇಮಾನ್ನಿತ್ಯಂ   ತದೇತದ್ಭಜೇ  ॥ ೬೬॥

ಯೇಷಾಂ ಕಚ್ಛಪಿಕಾ ಲಸನ್ಮುರಲಿಕಾನಾದೇನ ಹರ್ಷೋತ್ಕರೈಃ
ಸ್ರಸ್ತಾರ್ಧಸ್ತೃಣಗುಚ್ಛ    ಏಷ ನಿತರಾಂ ವಕ್ತ್ರೇಷು ಸಂಸ್ತಂಭತೇ  ।

ಸಖ್ಯೇನಾಪಿ  ತಯೋಃ ಪರಂಪರಿವೃತಾರಾಧಾಬಕದ್ವೇಷಿಣೋಃ
ತೇಹೃದ್ಯಾ ಮೃಗಯೂಥಪಾಃಪ್ರತಿದಿನಂ ಮಾಂತೋಷಯಂತುಸ್ಫುಟಮ್ ॥ ೬೭॥

ಗುಂಜದ್ಭೃಂಗಕುಲೇನ ಜುಷ್ಟಕುಸುಮೈಃ ಸಂಲಬ್ಧಮಂಜುಶ್ರಿಯಾಂ
ಕುಂಜಾನಾಂನಿಕರೇಷುಯೇಷುರಮತೇಸೌರಭ್ಯವಿಸ್ತಾರಿಣಾಃ   ।

ಉದ್ಯತ್ಕಾಮತರಂಗರಂಗಿತಮನಸ್ತನ್ನವ್ಯಯೂನೋರ್ಯುಗಂ    
ತೇಷಾಂವಿಸ್ತೃತಕೇಶಪಾಶನಿಕರೈಃ  ಕುರ್ಯಾಮಹೋಮಾರ್ಜನಮ್ ॥ ೬೮॥

ಯೇಷಾಂಚಾರುತಲೇಷುಶೀತನಿಬಿಡಚ್ಛಾಯೇಷು ರಾತ್ರಿಂದಿವಂ
ಪುಷ್ಪಾಣಾಂ ವಿಗಲತ್ಪರಾಗವಿಲಸತ್ತಲ್ಪೇಷು    ಕ್ಲೃಪ್ತಾಶ್ರಯಮ್    ।

ಪ್ರೀತ್ಯಾ  ಸ್ನಿಗ್ಧಮಧುವ್ರತೈರ್ಮಧುಕಣೈಃ   ಸಂಸೇವಿತಂತನ್ನವಂ
ಯೂನೋರ್ಯುಗ್ಮತರಂ ಮುದಾವಿಹರತೇ ತೇಪಾಂತುಮಾಂಭೂರುಹಾಮ್ ॥

೬೯॥
ಗಾಂಧರ್ವಾಮುರವೈರಿಣೋಃ ಪ್ರಣಯಿನೋಃ  ಪುಷ್ಪಾಣಿ ಸಂಚಿನ್ವತೋಃ
ಸ್ವೈರಂ  ಸ್ಮೇರಸಖೀಕುಲೇನ ವೃತಯೋರೀಷತ್ಸ್ಮಿತೇನ   ದ್ವಯೋಃ  ।

ದೃಷ್ಟ್ವಾ  ಕೇಲಿಕಲಿಂ ತಯೋರ್ನವನವಂಹಾಸ್ಯೇನ  ಪುಷ್ಪಚ್ಛಲೈಃ 
ಕಾಮಂಯಾವಿಲಸಂತಿತಾಃ ಕಿಲ ಲತಾಃಸೇವ್ಯಾಃ  ಪರಂಪ್ರೇಮಿಭಿಃ  ॥ ೭೦॥

ಪರಿಚಯರಸಮಗ್ನಾಃ  ಕಾಮಮಾರಾತ್ತಯೋರ್ಯೇ
ಮಧುರತರರುತೇನೋಲ್ಲಾಆಸಮುಲ್ಲಾಆಸಯಂತಿ   ।

ವ್ರಜಭುವಿ  ನವಯೂನೋಃಸುಪ್ರಿಯಾಃ  ಪಕ್ಷಿಣಸ್ತೇ 
ವಿದಧತುಮಮಸೌಖ್ಯಂ ಸ್ಫಾರಮಾಲೋಕನೇನ  ॥ ೭೧॥

ಚೂತೇಷ್ವೇಷು  ಕದಂಬಕೇಷುಬಕುಲೇಷ್ವನ್ಯೇಷು  ವೃಕ್ಷೇಷ್ವಲಂ 
ಪ್ರೀತ್ಯಾ  ಮಾಧವಿಕಾದಿವಲ್ಲಿಷು  ತಥಾಭಾಂಕಾರನಾದೈರ್ದ್ವಯೋಃ  ।

ಯೇಭೃಂಗಾಃ ಪರಿತಸ್ತಯೋಃ  ಸುಖಭರಂವಿಸ್ತಾರಯಂತಿ ಸ್ಫುಟಂ
ಗುಂಜಂತೋಬತ ವಿಭ್ರಮೇಣ ನಿತರಾಂತಾನೇವವಂದಾಮಹೇ ॥ ೭೨॥

ಪುಷ್ಪೈರ್ಯಸ್ಯ  ಮುದಾಸ್ವಯಂ ಗಿರಿಧರಂಸ್ವೈರಂ ನಿಕುಂಜೇಶ್ವರೀಂ
ಫುಲ್ಲಾಂ  ಫುಲ್ಲತರೈರಮಂಡಯದಲಂ ಫುಲ್ಲೋ  ನಿಕುಂಜೇಶ್ವರಃ  ।

ಈಷನ್ನೇತ್ರವಿಘೂರ್ಣನೇನ   ಕಲಿತಸ್ವಾಧೀನ  ಉಚ್ಚೈಸ್ತಯಾ 
ಶ್ರೀಮಾನ್ ಸಪ್ರಥಯತ್ವಹೋ  ಮಮದೃಶೋಃಸೌಖ್ಯಂ  ಕದಂಬೇಶ್ವರಃ  ॥ ೭೩॥

ನೀಚೈಃಪ್ರೌಢಭಯಾತ್ಸ್ವಯಂ   ಸುರಪತಿಃಪಾದೌವಿಧೃತ್ಯೇಹ ಯೈಃ
ಸ್ವರ್ಗಂಗಾಸಲಿಲೈಶ್ಚಕಾರ  ಸುರಿಭದ್ವಾರಾಭಿಷೇಕೋತ್ಸವಮ್   ।

ಗೋವಿಂದಸ್ಯ ನವಂ ಗವಾಮಧಿಪತಾರಾಜ್ಯೇ  ಸ್ಫುಟಂ ಕೌತುಕಾತ್
ತೈರ್ಯತ್ಪ್ರಾದುರಭೂತ್ಸದಾ  ಸ್ಫುರತು  ತದ್ಗೋವಿಂದಕುಂಡಂ ದೃಶೋಃ ॥ ೭೪॥

ವ್ರಜೇಂದ್ರವರ್ಯಾರ್ಪಿತಭೋಗಮುಚ್ಚೈರ್ಧೃತ್ವಾ    ಬೃಹತ್ಕಾಯಮಘಾರಿರುತ್ಕಃ   ।
ವರೇಣರಾಧಾಂಛಲಯನ್ವಿಭುಂಕ್ತೇ ಯತ್ರಾನ್ನಕೂಟಂ  ತದಹಂಪ್ರಪದ್ಯೇ   ॥ ೭೫॥
ಗಿರೀಂದ್ರವರ್ಯೋಪರಿಹಾರರೂಪೀ  ಹರಿಃ ಸ್ವಯಂ ಯತ್ರ ವಿಹಾರಕಾರೀ ।
ಸದಾಮುದಾರಾಜತಿರಾಜಭೋಗೈರ್ಹರಿಸ್ಥಲಂ  ತತ್ತು ಭಜೇಽನುರಾಗೈಃ ॥ ೭೬॥
ಘಂಕ್ತಕ್ರೀಡಾಕುತುಕಿತಮನಾ  ನಾಗರೇಂದ್ರೋ  ನವೀನೋ
ದಾನೀಭೂತ್ವಾ ಮದನನೃಪತೇರ್ಗವ್ಯದಾನಚ್ಛಲೇನ   ।

ಯತ್ರ ಪ್ರಾತಃ  ಸಖಿಭಿರಿಭತೋವೇಷ್ಟಿತಃ ಸಂರುರೋಧ
ಶ್ರೀಗಾಂಧರ್ವಾಂ  ನಿಜಗಣವೃತಾಂನೌಮಿತಾಂಕೃಷ್ಣವೇದೀಮ್  ॥ ೭೭॥

ನಿಭೃತಮಜನಿಯಸ್ಮಾದ್ದಾನನಿರ್ವೃತಿರಸ್ಮಿ 
ಯತ್ರ ಇದಮಭಿಧಾನಂಪ್ರಾಪಯತ್ತತ್ಸಭಾಯಾಮ್    ।

ರಸವಿಮುಖನಿಗೂಢೇತತ್ರ ತಜ್ಜ್ಞೈಕವೇದ್ಯೇ  
ಸರಸಿ ಭವತಿವಾಸೋದಾನನಿರ್ವರ್ತನೇನ ॥ ೭೮॥

ಸೀರಿಬ್ರಹ್ಮಕದಂಬಖಂಡಸುಮನೋರುದ್ರಾಪ್ಸರೋಗೌರಿಕಾ   
ಜ್ಯೋತ್ಸ್ನಾಮೋಕ್ಷಣಮಾಲ್ಯಹಾರವಿಬುಧಾರೀಂದ್ರಧ್ವಜಾದ್ಯಾಖ್ಯಯಾ         ।

ಯಾನಿಶ್ರೇಷ್ಠಸರಾಂಸಿ  ಭಾಂತಿ ಪರಿತೋಗೋವರ್ಧನಾದ್ರೇರಮೂ -

ನೀಡೇಚಕ್ರಕತೀರ್ಥದೈವತಗಿರಿ  ಶ್ರೀರತ್ನಪೀಠಾನ್ಯಪಿ    ॥ ೭೯॥
ಅಹೋದೋಲಾಕ್ರೀಡಾರಸವರಭರೋತ್ಫುಲ್ಲವದನೌ  
ಮುಹುಃ ಶ್ರೀಗಾಂಧರ್ವಾಗಿರಿವರಧರು ತೌಪ್ರತಿ ಮಧು ।

ಸಖೀವೃಂದಂಯತ್ರ ಪ್ರಕಟಿತಮುದಾಂದೋಲಯತಿ  ತತ್
ಪ್ರಸಿದ್ಧಂ  ಗೋವಿಂದಸ್ಥಲಮಿದಮುದಾರಂ ಬತಭಜೇ ॥ ೮೦॥

ಪ್ರಿಯಾ ಪ್ರಿಯಪ್ರಾಣವಯಸ್ಯವರ್ಗೇ   ಧೃತಾಪರಾಧಂಕಿಲಕಾಲಿಯಂತಮ್ ।
ಯತ್ರಾರ್ದಯತ್ಪಾದತಲೇನ   ನೃತ್ಯನ್  ಹರಿಭರ್ಜೇ ತಂ ಕಿಲ ಕಾಲಿಯಂ ಹ್ರದಮ್  ॥
೮೧॥
ಸೂರ್ಯೈರ್ದ್ವಾದಶಿಭಃ ಪರಂಮುರರಿಪುಃ ಶೀತಾರ್ತಉಗ್ರಾತಪೈಃ
ಭಕ್ತಿಪ್ರೇಮಭರೈರುದಾರಚರಿತಃ   ಶ್ರೀಮಾನ್ಮುದಾ  ಸೇವಿತಃ ।

ಯತ್ರ ಸ್ತ್ರೀಪುರುಷೈಃ  ಕ್ವಣತ್ಪಶುಕುಲೈರಾವೇಷ್ಟಿತೋ   ರಾಜತೇ
ಸ್ನೇಹೈರ್ದ್ವಾದಶಸೂರ್ಯನಾಮ  ತದಿದಂತೀರ್ಥಂ ಸದಾಸಂಶ್ರಯೇ  ॥ ೮೨॥

ಅತ್ಯಂತಾತಪಸೇವನೇನ ಪರಿತಃಸಂಜಾತಘರ್ಮೋತ್ಕರೈ -

ರ್ಗೋವಿಂದಸ್ಯ ಶರೀರತೋ ನಿಪತಿತೈರ್ಯತ್ತೀರ್ಥಮುಚ್ಚೈರಭೂತ್   ।
ತತ್ತತ್ಕೋಮಲಸಾಂದ್ರಸುಂದರತರಶ್ರೀಮತ್ಸದಂಗೋಚ್ಛಲ      -

ದ್ಗಂಧೈರ್ಹಾರಿಸುವಾರಿಸುದ್ಯುತಿ   ಭಜೇಪ್ರಸ್ಕಂದನಂ  ವಂದನೈಃ ॥ ೮೩॥
ಕಾತ್ಯಾಯನ್ಯತುಲಾರ್ಚನಾರ್ಥಮಮಲೇ  ಕೃಷ್ಣಾಜಲೇ ಮಜ್ಜತಃ
ಕನ್ಯಾನಾಂ  ಪ್ರಕರಸ್ಯ  ಚೀರನಿಕರಂಸಂರಕ್ಷಿತಂ  ತೀರತಃ ।

ಹೃತ್ವಾಽಽರುಹ್ಯ  ಕದಂಬಮುಜ್ಜ್ವಲಪರೀಹಾಸೇನ  ತಂಲಜ್ಜಯನ್
ಸ್ಮೇರಂಸ್ತಂ   ಪ್ರದದೌ ಸುಭಂಗಿಮುರಜಿತ್ತಂ  ಚೀರಘಂಕ್ತಂ  ಶ್ರಯೇ  ॥ ೮೪॥

ಹೇಷಾಭಿರ್ಜಗತೀತ್ರಯಂ ಮದಭರೈರುತ್ಕಂಪಯಂತಂ ಪರೈಃ
ಫುಲ್ಲನ್ನೇತ್ರವಿಘೂರ್ಣನೇನ   ಪರಿತಃಪೂರ್ಣಂ ದಹಂತಂಜಗತ್ ।

ತಂತಾವತ್ತೃಣವದ್ವಿದೀರ್ಯ   ಬಕಭಿದ್ವಿದ್ವೇಷಿಣಂ  ಕೇಶಿನಂ
ಯತ್ರ ಕ್ಷಾಲಿತವಾನ್ ಕರೌಸರುಧಿರೌತತ್ಕೇಶಿತೀರ್ಥಂ  ಭಜೇ ॥ ೮೫॥

ಅನ್ನೈರ್ಯತ್ರ  ಚತುರ್ವಿಧೈಃಪೃಥುಗಣೈಃ ಸ್ವೈರಂ ಸುಧಾನಿಂದಿಭಿಃ
ಕಾಮಂರಾಮಸಮೇತಮಚ್ಯುತಮಹೋ  ಸ್ನಿಗ್ಧೈರ್ವಯಸ್ಯೈರ್ವೃತಮ್    ।

ಶ್ರೀಮಾನ್ಯಾಜ್ಞಿಕವಿಜ್ಞಸುಂದರವಧೂವರ್ಗಃ     ಸ್ವಯಂ ಯೋಮುದಾ
ಭಕ್ತ್ಯಾ  ಭೋಜಿತವಾನ್ಸ್ಥಲಂ ಚ ತದಿದಂತಂಚಾಪಿವಂದಾಮಹೇ ॥ ೮೬॥

ಮುದಾಗೋಪೇಂದ್ರಸ್ಯಾತ್ಮಜಭುಜಪರಿಷ್ವಂಗನಿಧಯೇ   
ಸ್ಫುರದ್ಗೋಪೀವೃಂದೈರ್ಯಮಿಹ  ಭಗವಂತಂಪ್ರಣಯಿಭಿಃ  ।

ಭಜದ್ಭಿಸ್ತೈರ್ಭಕ್ತ್ಯಾ    ಸ್ವಮಭಿಲಷಿತಂ ಪ್ರಾಪ್ತಮಚಿರಾ  -

ದ್ಯಮೀತೀರೇ ಗೋಪೀಶ್ವರಮನುದಿನಂ ತಂಕಿಲಭಜೇ ॥ ೮೭॥
ಭಯಾತ್ಕಂಸಸ್ಯಾರಾತ್ಸದಯಮಚಿರಾಚ್ಛಂತನುಪದೇ   
ವಿನಿಕ್ಷಿಪ್ತಾ  ರಾಧಾರಹಸಿ ಕಿಲ ಪಿತ್ರಾ ಪ್ರಕೃತಿತಃ  ।

ಸ್ಫುರಂತಂ ತಂದೃಷ್ಟ್ವಾ  ಕಮಪಿಘನಪುಂಜಾಕೃತಿವರಂ
ತಮೇವಾಪ್ತಂ ಯತ್ನಾದ್ಯಮಭಜತ  ಸೂರ್ಯೋಽವತು ಸನಃ ॥ ೮೮॥

ಆವಿರ್ಭಾವಮಹೋತ್ಸವೇ ಮುರರಿಪೋಃ ಸ್ವರ್ಣೋರುಮುಕ್ತಾಫಲ  -

ಶ್ರೇಣೀವಿಭ್ರಮಮಂಡಿತೇ  ನವಗವೀಲಕ್ಷೇ  ದದೌದ್ವೇ ಮುದಾ ।
ದಿವ್ಯಾಲಂಕೃತಿರತ್ನಪರ್ವತತಿಲಪ್ರಸ್ಥಾದಿಕಂ    ಚಾದರಾತ್
ವಿಪ್ರೇ ಯಃಕಿಲಯತ್ರ ಸ ವ್ರಜಪತಿರ್ವಂದೇ ಬೃಹತ್ಕಾನನಮ್  ॥ ೮೯॥

ಗಾಂಧರ್ವಾಯಾಜನಿಮಣಿರಭೂದ್ಯತ್ರ  ಸಂಕೀರ್ತಿತಾಯಾಂ
ಆನಂದೋತ್ಕೈಃ  ಸುರಮುನಿನರೈಃ ಕೀರ್ತಿದಾಗರ್ಭಖನ್ಯಾಮ್  ।

ಗೋಪೀಗೋಪೈಃಸುರಭೀನಿಕರೈಃಸಂಪರೀತೇಽತ್ರ ಮುಖ್ಯೈ -
ರಾವಲ್ಯಾಖ್ಯೇ   ವೃಷರವಿಪುರೇಪ್ರೀತಿಪೂರೋ ಮಮಾಸ್ತಾಮ್  ॥ ೯೦॥

ಯಸ್ಯ ಶ್ರೀಮಚ್ಚರಣಕಮಲೇ  ಕೋಮಲೇಕೋಮಲಾಪಿ
ಶ್ರೀರಾಧೋಚ್ಚೈರ್ನಿಜಸುಖಕೃತೇ   ಸನ್ನಯಂತೀ  ಕುಚಾಗ್ರೇ  ।

ಭೀತಾಪ್ಯಾರಾದಥ  ನಹಿ ದಧಾತ್ಯಸ್ಯ  ಕಾರ್ಕಶ್ಯದೋಷಾತ್
ಸ ಶ್ರೀಗೋಷ್ಠೇ   ಪ್ರಥಯತು ಸದಾಶೇಷಶಾಯೀ ಸ್ಥಿತಿಂ ನಃ ॥ ೯೧॥

ಯತ್ರ ಕಾಮಸರಃಸಾಕ್ಷಾದ್ಗೋಪಿಕಾರಮಣಂ  ಸರಃ ।
ರಾಧಾಮಾಧವಯೋಃ ಪ್ರೇಷ್ಠಂ   ತದ್ವನಂ ಕಾಮ್ಯಕಂ ಭಜೇ ॥ ೯೨॥
ಮಲ್ಲೀಕೃತ್ಯ  ನಿಜಾಃ ಸಖೀಃ ಪ್ರಿಯತಮಾ ಗರ್ವೇಣಸಂಭಾವಿತಾ
ಮಲ್ಲೀಭೂಯ ಮದೀಶ್ವರೀ  ರಸಮಯೀಮಲ್ಲತ್ವಮುತ್ಕಂಠಯಾ    ।

ಯಸ್ಮಿನ್ಸಮ್ಯಗುಪೇಯೂಷಾ   ಬಕಭಿದಾರಾಧಾನಿಯುದ್ಧಂ ಮುದಾ
ಕುರ್ವಾಣಾಮದನಸ್ಯ ತೋಷಮತನೋದ್ಭಾಂಡೀರಕಂ ತಂಭಜೇ ॥ ೯೩॥

ಆಕೃಷ್ಟಾ ಯಾಕುಪಿತಹಲಿನಾಲಾಂಗಲಾಗ್ರೇಣ  ಕೃಷ್ಣಾ
ಧೀರಾಯಾಂತೀ ಲವಣಜಲಧೌಕೃಷ್ಣಸಂಬಂಧಹೀನಾ  ।

ಅದ್ಯಾಪೀತ್ಥಂ   ಸಕಲಮನುಜೈರ್ದೃಶ್ಯತೇ ಸೈವಯಸ್ಮಿನ್
ಭಕ್ತ್ಯಾ  ವಂದೇಽದ್ಭುತಮಿದಮಹೋ ರಾಮಘಂಕ್ತಂ  ಪ್ರದೇಶಮ್  ॥ ೯೪॥

ಪ್ರಾಣಪ್ರೇಷ್ಠವಯಸ್ಯವರ್ಗಮುದರೇ    ಪಾಪೀಯಸೋಽಘಾಸುರ-
ಸ್ಯಾರಣ್ಯೋದ್ಭಟಪಾವಕೋತ್ಕಟವಿಷೈರ್ದುಷ್ಟೇ      ಪ್ರವಿಷ್ಟಂ   ಪುರಃ ।

ವ್ಯಗ್ರಃ   ಪ್ರೇಕ್ಷ್ಯ  ರುಷಾಪ್ರವಿಶ್ಯ  ಸಹಸಾಹತ್ವಾ ಖಲಂತಂಬಲೀ
ಯತ್ರೈನಂ ನಿಜಮಾರರಕ್ಷಮುರಜಿತ್ಸಾ ಪಾತುಸರ್ಪಸ್ಥಲೀ  ॥ ೯೫॥

ದ್ರಷ್ಟುಂ  ಸಾಕ್ಷಾತ್ಸ್ವಪತಿಮಹಿಮೋದ್ರೇಕಮುತ್ಕೇನ     ಧಾತ್ರಾ
ವತ್ಸವ್ರಾತೇ  ದ್ರುತಮಪಹೃತೇ ವತ್ಸಪಾಲೋತ್ಕರೇ   ಚ ।

ತತ್ತದ್ರೂಪೋ   ಹರಿರಥ ಭವನ್ಯತ್ರ ತತ್ತತ್ಪ್ರಸೂನಾಂ 
ಮೋದಂಚಕ್ರೇಽಶನಮಪಿ ಭಜೇವತ್ಸಹಾರಸ್ಥಲೀಂ  ತಾಮ್ ॥ ೯೬॥

ಬಾಢಂವತ್ಸಕವತ್ಸಪಾಲಹೃತಿತೋ  ಜಾತಾಪರಾಧಾದ್ಭಯೈಃ
ಬ್ರಹ್ಮಾ  ಸಾಸ್ರಮಪೂರ್ವಪದ್ಯನಿವಹೈರ್ಯಸ್ಮಿನ್ನಿಪತ್ಯಾವನೌ      ।

ತುಷ್ಟಾವಾದ್ಭುತವತ್ಸಪಂ   ವ್ರಜಪತೇಃ  ಪುತ್ರಂ ಮುಕುಂದಂಮನಾಕ್

ಸ್ಮೇರಂ ಭೀರುಚತುರ್ಮುಖಾಖ್ಯಮನಿಶಂ ಸೇಶಂಪ್ರದೇಶಂ ನುಮಃ ॥ ೯೭॥
ಗಂಧವ್ಯಾಕುಲಭೃಂಗಸಂಚಯಚಮೂಸಂಘೃಷ್ಟಪುಷ್ಪೋತ್ಕರೈಃ   
ಭಾಜತ್ಕಲ್ಪಲತಾ  ಪಲಾಶಿನಿಕರೈರ್ವಿಭ್ರಾಜಿತಾನಿ ಸ್ಫುಟಮ್  ।

ಯಾನಿಸ್ಫಾರತಡಾಗಪರ್ವತನದೀವೃಂದೇನ ರಾಜಂತ್ಯಹೋ
ಕೃಷ್ಣಪ್ರೇಷ್ಠವನಾನಿ   ತಾನಿನಿತರಾಂವಂದೇಮುಹುರ್ದ್ವಾದಶ  ॥ ೯೮॥

ಪೂರ್ಣಃ ಪ್ರೇಮರಸೈಃ  ಸದಾಮುರರಿಪೋರ್ದಾಸಃ ಸಖಾಚಪ್ರಿಯಂ
ಸ್ವಪ್ರಾಣಾರ್ಬುದತೋಽಪಿ   ತತ್ಪದಯುಗಂ ಹಿತ್ವೇಹ ಮಾಸಾನ್ದಶ ।

ಪ್ರೀತ್ಯಾ  ಯೋ ನಿವಸಂಸ್ತದೀಯಕಥಯಾ ಗೋಷ್ಠಂ ಮುಹುರ್ಜೀವಯ-

ತ್ಯಾಯಾತಂ ಕಿಲಪಶ್ಯ ಕೃಷ್ಣಮಿತಿ ತಂಮೂರ್ಧ್ನಾ  ವಹಾಮ್ಯುದ್ಧವಮ್   ॥ ೯೯॥
ಮುದಾಯತ್ರ ಬ್ರಹ್ಮಾ  ತೃಣನಿಕರಗುಲ್ಮಾದಿಷು ಪರಂ
ಸದಾಕಾಂಕ್ಷನ್ಜನ್ಮಾರ್ಪಿತವಿವಿಧಕರ್ಮಾಪ್ಯನುದಿನಮ್   ।

ಕ್ರಮಾದ್ಯೇ   ತತ್ರೈವ  ವ್ರಜಭುವಿ ವಸಂತಿಪ್ರಿಯಜನಾ
ಮಯಾತೇತೇವಂದ್ಯಾಃ  ಪರಮವಿನಯಾತ್ಪುಣ್ಯಖಚಿತಾಃ   ॥ ೧೦೦॥

ಪುರಾಪ್ರೇಮೋದ್ರೇಕೈಃ   ಪ್ರತಿಪದನವಾನಂದಮಧುರೈಃ
ಕೃತಶ್ರೀಗಾಂಧರ್ವಾಚ್ಯುತಚರಣವರ್ಯಾರ್ಚನಬಲಾತ್   ।

ನಿಕಾಮಂಸ್ವಾಮಿನ್ಯಃ   ಪ್ರಿಯತರಸರಸ್ತೀರಭುವನೇ 
ವಸಂತಿ ಸ್ಫೀತಾ ಯೇತಇಹಮಮಜೀವಾತವ ಇಮೇ ॥ ೧೦೧॥

ಯತ್ಕಿಂಚಿತ್ತೃಣಗುಲ್ಮಕೀಕಟಮುಖಂ   ಗೋಷ್ಠೇ  ಸಮಸ್ತಂ  ಹಿ ತತ್
ಸರ್ವಾನಂದಮಯಂಮುಕುಂದದಯಿತಂಲೀಲಾನುಕೂಲಂಪರಮ್ ।

ಶಾಸ್ತ್ರೈರೇವ ಮುಹುರ್ಮುಹುಃಸ್ಫುಟಮಿದಂ ನಿಷ್ಟಂಕಿತಂ ಯಾಚ್ಞಯಾ
ಬ್ರಹ್ಮಾದೇರಪಿ   ಸಸ್ಪೃಹೇಣ  ತದಿದಂಸರ್ವಂಮಯಾವಂದ್ಯತೇ  ॥ ೧೦೨॥

ಭ್ರಮನ್ ಚಚ್ಛೇ  ಕಚ್ಛೇ  ಕ್ಷಿತಿಧರಪತೇರ್ವಕ್ರಿಮಗತೈರ 
ಲಪನ್ರಾಧೇಕೃಷ್ಣೇತ್ಯನವರತಮುನ್ಮತ್ತವದಹಮ್     ।

ಪತನ್ಕ್ವಾಪಿ   ಕ್ವಾಪ್ಯುಚ್ಛಲಿತನಯನದ್ವಂದ್ವಸಲಿಲೈಃ    
ಕದಾಕೇಲಿಸ್ಥಾನಂ ಸಕಲಮಪಿ ಸಿಂಚಾಮಿವಿಕಲಃ ॥ ೧೦೩॥

ನ ಬ್ರಹ್ಮಾ  ನ ಚನಾರದೋ ನಹಿಹರೋ ನ ಪ್ರೇಮಭಕ್ತೋತ್ತಮಾಃ  
ಸಮ್ಯಗ್ಜ್ಞಾತುಮಿಹಾಂಜಸಾರ್ಹತಿ    ತಥಾಯಸ್ಯೋಚ್ಛಲನ್ಮಾಧುರೀಮ್    ।

ಕಿಂತ್ವೇಕೋ  ಬಲದೇವಏವಪರಿತಃಸ್ವಾರ್ಧಂ  ಸ್ವಮಾತ್ರಾ  ಸ್ಫುಟಂ
ಪ್ರೇಮ್ಣಾಪ್ಯುದ್ಧವ     ಏಷವೇತ್ತಿ ನಿತರಾಂ ಕಿಂ ಸ ವ್ರಜೋ  ವರ್ಣ್ಯತೇ  ॥ ೧೦೪॥

ಅನ್ಯತ್ರ  ಕ್ಷಣಮಾತ್ರಮಚ್ಯುತಪುರೇ  ಪ್ರೇಮಾಮೃತಾಂಭೋನಿಧಿ -

ಸ್ನಾತೋಽಪ್ಯಚ್ಯುತಸಜ್ಜನೈರಪಿ     ಸಮಂನಾಹಂವಸಾಮಿಕ್ವಚಿತ್  ।
ಕಿಂತ್ವತ್ರ  ವ್ರಜವಾಸಿನಾಮಪಿ  ಸಮಂಯೇನಾಪಿಕೇನಾಪ್ಯಲಂ
ಸಂಲಾಪೈರ್ಮಮನಿಭರ್ರಃ ಪ್ರತಿ ಮುಹುರ್ವಾಸೋಽಸ್ತು ನಿತ್ಯಂ ಮಮ ॥ ೧೦೫॥

ರಾಗೇಣರೂಪಮಂಜರ್ಯಾರಕ್ತೀಕೃತಮುರದ್ವಿಷಃ   ।
ಗುಣಾರಾಧಿತರಾಧಾಯಾಃಪಾದಯುಗ್ಮೇ  ರತಿರ್ಮಮ ॥ ೧೦೬॥
ಇದಂನಿಯತಮಾದರಾದ್ವ್ರಜವಿಲಾಸನಾಮ ಸ್ತವಂ
ಸದಾವ್ರಜಜನೋಲ್ಲಸನ್ಮಧುರಮಾಧುರೀಬಂಧುರಮ್    ।

ಮುಹುಃಕುತುಕಸಂಭೃತಾಃ ಪರಿಪಠತಿಯೇವಲ್ಗು ತತ್
ಸಮಂಪರಿಕರೈರ್ದೃಢಂಮಿಥುನಮತ್ರ ಪಶ್ಯಂತಿ  ತೇ ॥ ೧೦೭॥

ಇತಿ ಶ್ರೀಮದ್ರಘುನಾಥದಾಸಗೋಸ್ವಾಮಿವಿರಚಿತಸ್ತವಾವಲ್ಯಾಂ    
ಶ್ರೀವ್ರಜವಿಲಾಸಸ್ತವಃ    ಸಮಾಪ್ತಃ  ।

